


 
 

蘋果日報   2016 年 7 月 18 日 星期一 
 
標題：鄭中正唔敢做立法會議員  

【本報訊】今屆立法會上周期終，來屆會計界議席或出現有競爭選舉。作風甚

為高調的鄭中正高呼「唔敢做」，但寄語來屆議員「撇開政治包袱，一條心幫

業界」。目睹近月醫委會爭議，他稱「好羨慕醫生咁團結」，慨嘆會計師業界

內訌，令專業形象難與律師、醫生比肩。 

鄭本身是會計師公會理事，又與曾參選會計界議員的龔耀輝份屬好友，提到參

選立法會竟然大搖其頭，「我唔敢做，牙齒印多」，亦怕政治纏身。他希望會

計界議員撇開政治包袱，專心謀業界福利、提高認受性。目前醫委會爭議，

「無論左中右，一有問題，醫生即刻團結起嚟，我好羨慕，我哋（會計師）就

做唔到，一盤散沙」。 

說到底，仍是四大行（Big4）與中小行門戶之別。雖然他抱怨會計師公會由四

大行主導，來自中小行的人微言輕，他亦與部份同業創立「中小型會計師行大

聯盟」，抗議公會做法，偏偏他自己六年來仍留守會計師公會理事會。為何不

割席明志？鄭稱自己是第二代會計師，多年蒙中小行的執業同行支持，「唔可

以走咗去」，加上「我都係執業，（對中小行難處）感同身受。」  

【人物專訪】本月起香港會計師全國「自由行」，可擔任內地事務所合夥人，豈料中

小型會計師行大聯盟召集人鄭中正直斥新安排「無用」，事關內地執業面對的風險

「大到難以想像」──有行家過關曾被內地扣留、充公底稿，因此港人即使「考到牌

都唔敢（在內地）開 firm」。 

記者：黃翹恩 



 
 

根據中港《更緊密經貿關係的安排》（CEPA）最新擴充條款，已成為中國註冊會計師

協會（CICPA）會員的香港會計師，只要在內地有固定居所，以及每年有一半以上時間

在內地，即可出任全國會計師事務所的合夥人，惟事務所股權 51%仍需由內地合夥人

控制。本報曾向會計師公會查詢香港 4 萬名會計師中考取 CICPA 資格的人數，公會稱

未有統計。 

鄭中正稱據他了解，歷年只有約 150 人考獲 CICPA 資格，當中更有一半本身是來自內

地。合格率低除因為兩地術語有別外，鄭形容港人會計師是「考到牌都唔敢開

firm」，因在內地執業的風險「大到無可想像」。 

 

底稿屬國家機密成隱憂 
現時香港會計師可在內地執業，但鄭指出實際上核數報告簽名負責的，通常為內地合

夥人，一方面他們較懂內地監管機構交手，亦是香港人自保之計，以免不熟個別省市

人事、法制而冒險，「你都唔知條數點嚟」。 

國情千變萬化，香港會計師冷暖自知。香港監管機構調查內地企業時，有權要求會計

師呈交其會計底稿。但內地財政部兩年前收緊要求，會計底稿必先由當局檢查，若涉

國家機密，一律不得帶離境。但若未能呈交底稿，會計師反需承受香港監管機構問

責。鄭形容：「咩叫國家機密，真係任佢講。」 

他舉例，航天科技、電子通訊、石油資源等行業難免被查，誰知連食品公司的財務數

據，同樣是國家機密。「解放軍係佢客戶，可從公司各省市賣幾多食品，推算到全國

軍事佈防」。鄭中正指曾有行家，打算將會計底稿帶回香港，過關即被內地海關扣

押，要靠人事、律師多番關係才獲釋放，但底稿已被充公。故鄭表示：「唔係我哋唔

想攞（底稿）畀你睇，有時真係攞唔到出嚟。」他認為會計師公會有責任向兩地政府

闡明業界難處，並非硬推政策「攞威」，促兩地事務所合作反而對業界更有利。 

 

會計公會擬設聯絡平台 
會計師公會會長張頴嫻向本報指，業界一直探討打入內地的可行性，CEPA 已打開大

門，公會擬為中港兩地事務所提供互相聯絡的平台。她強調即使是四大會計師事務所

（Big4）亦不能貿然取出底稿。  

 
 

 
 




